
GOUVÈNÈ CUOMO TE ANONSE YON OGMANTASYON NAN PATWOUY POLIS 
YO POU KOMANSMAN NOUVO ANE LEKOL LA 

 
Ankourajman pou Chofè yo Siveye Elèv K ap Mache oswa sou Bekàn, Swiv Limit 

Vitès ki Afiche yo ak Tann Bis Lekòl ki Kanpe yo 
 

Plis Pase 850 Kontravansyon pou Chofè k ap Double Bis ki Kanpe yo nan Fason 
Ilegal Pandan Yon Jou Aplikasyon an Avril 

 
 

Gouvènè Andrew M. Cuomo te anonse jodia ke Polis Eta New York (New York State 
Police) ap ogmante patwòl polis pou sèvi kont chofè danjere pandan elèv yo ap 
retounen lekòl. Gouvènè a ankouraje chofè yo pou siveye elèv yo pandan y ap mache 
oswa sou bekàn pandan yo pral lekòl, swiv limit vitès ki afiche yo, epi kanpe epi tann lè 
gen yon bis lekòl ki kanpe ak limyè wouj li ak pano “stop” (kanpe) li pwolonje. Sa se 
dènye etap nan yon seri mezi sekirite Gouvènè a te pran pa gen twò lontan pou pèmèt 
ane lekòl la kòmanse san danje. 
 
“Mwen ankouraje tout chofè pou pran prekosyon anplis puiske lekòl rekòmanse epi 
elèv yo ap retounen nan klas yo”, Gouvènè Cuomo te deklare. “Sekirite timoun New 
York yo se premye priyorite nou, epi prekosyon sa yo pral kenbe elèv yo an sekirite 
kont danje, anpeche vyolasyon sikilasyon epi kenbe chofè enpridan yo responsab.” 
 
Anplis de ranfòsman efò sa yo, Polis Eta a fè patenarya tou ak AAA pou kanpay 
“School’s Open - Drive Carefully” (Lekòl Ouvè - Kondui ak Prekosyon). Polis Eta a pral 
afiche otokolan “School’s Open” AAA a sou tout machin patwouy yo. Objektif inisyativ 
la se ogmante konsyans chofè yo sou sekirite pyeton yo ak pou raple chofè yo pou 
ralanti epi kanpe pou bis lekòl yo lè limyè wouj yo ap flache. 
 
Mwa pase, Gouvènè Cuomo te siyen yon lòd egzekitif pou pwoteje plis pase yon 
milyon timoun lekòl Vil New York kont machin k ap fè eksè vitès. Aksyon Gouvènè a te 
prepare wout la pou vil la reenstore pwogram kamera zòn vitès lekòl li yo apre Sena 
Repibliken an te echwe aji nan pwolonje lwa sou kamera vitès la avan fen seyans 
lejislatif la. Etid adisyonèl yo te montre ke apre yo te enstale kamera yo an 2014, 
veyikil motorize te touye 10 timoun an mwens chak ane - soti nan 18 redui a 8. 
 
Nan kòmansman Out, Gouvènè Cuomo te siyen pwojè lwa pou ranfòse egzijans eta a 
pou tès pa aza pou dwòg ak alkòl chofè bis lekòl yo. Lalwa entèdi tou pou chofè bis yo 

bwè alkòl owemn uitèdtan avan yo kòmanse travay, yon ogmantasyon sou limit 
sizèdtan an. 
 
Anplis, Komite Sekirite Sikilasyon Gouvènè a (Governor's Traffic Safety Committee, 
GTSC) ansnam ak Depatman Veyikil Motorize Eta New York (New York State 
Department of Motor Vehicles), Depatman Transpò (Department of Transportation) ak 
Polis Eta a te mete ansanm ak Gouvènè a pou ankouraje pran prekosyon nan 
kòmansman ane lekòl la. An Avril, plis pase 850 chofè nan tout eta a te resevwa 
kontravansyon paske yo te double nan fason ilegal yon bis ki kanpe pandan “Operation 
Safe Stop” (Operasyon Arè Sekirite), nan yon efò ranfòsman yon jou. Polis Eta a ak 
otorite legal yo te bay tou 3,044 kontravansyon pou lòt vyolasyon sikilasyon epi fè 89 
arestasyon pou ofans tankou konduit anba enfliyans alkòl ak konduit san lisans grav 
yon veyikil a motè. 
 
Men yon repatison kontravansyon yo te bay yo: 
 

Rejyon 
Kontravansyon yo bay Pou 
Double Bis Lekòl ki Kanpe 

  

Nan tout eta 
(Polis Eta a te bay yo 
nan plizyè rejyon) 

20 

  

Rejyon Kapital 5 
  

Finger Lakes 43 
  

Long Island 76 
  

Mid-Hudson 16 
  

Vil New York 691 
  

Rejyon Lwès New York 7 
  

Total 858 

 
GTSC estime ke 50,000 veyikil a motè double ilegalman bis lekòl chak jou atravè Eta 
a. Chofè ki kondane paske yo double yon bis ki kanpe ap fè fas ak yon amand 250 rive 
400 dola ak senk pwen sou lisans yo pou premye vyolasyon. Pou twa vyolasyon 
pandan twa ane, chofè yo ap fè fas ak yon amand maksimòm 1,000 dola, revokasyon 
lisans pou yon minimòm sis mwa epi gendwa fè tan nan prizon. 
 
Tandiske yon jou efò ranfòsman lalwa a te fèt nan entansyon pou ogmante 
konsyantizasyon enpòtans pou pa double bis lekòl, polis bay chofè kontravansyon 
chak jou lekòl pou ofans sa a. Chofè yo dwe kanpe ke y ap apwoche bis lekòl la pa 



 

 

devan oswa pa dèyè. Anplis de sa, chofè dwe toujou kanpe pou limyè wouj k ap 
klinyote, menm lè se sou yon wout plizyè vwa ak sou teren lekòl. 
 
Terri Egan, Komisè Egzekitif Adjwen Depatman Veyikil Motorize Eta a ak 
Prezidan pa Enterim Komite Sekirite Sikilasyon Gouvènè a, te deklare, “Kantite 
kontravansyon ki bay nan sèlman yon jou soulinye enpòtans pou kontinye fè 
ranfòsman ak edikasyon sou konsekans grav double yon bis lekòl ki kanpe ka genyen. 
Timoun yo ta dwe kapab monte oswa desann bis la san ke yon chofè distrè oswa 
prese pa mete lavi yo andanje. Nou dwe elèv yo ak paran yo sa pou veye limyè k ap 
klinyote sa yo epi konpe nenpòt lè nou wè yo. Chofè yo ta dwe siveye tou timoun k ap 
mache oswa monte bekàn pou al lekòl”. 
 
Komisè Pwovizwa Depatman Transpò Eta New York (New York State Department 
of Transportation, NYSDOT), Paul A. Karas, te deklare, “Se epòk retou lekòl epi tout 
kote nan Eta New York fanmi yo ap pare pou kòmanse ane lekòl la. Youn nan devwa 
pi enpòtan nou genyen nan Depatman Transpò a se asire nou ke bis lekòl yo san 
danje pou timoun ki depann de yo chak jou. Sekirite se premye priyorite nou, epi mwen 
asire paran ak moun k ap bay swen yo ke enspeksyon nou yo toujou fèt ak tout swen 
ki nesesè ak sekirite timoun an premye plan”. 
 
Sipè-entandan Lapolis Eta, George P. Beach II, te deklare, “Polis Eta a ap rete 
vijilan nan kenbe wout nou yo san danje pou timoun nou yo k ap retounen lekòl. Chofè 
yo ka bay kontribisyon yo pandan y ap obeyi ak limit vitès ki afiche nan zòn lekòl yo, 
kanpe pandan yo wè limyè wouj k ap klinyote, epi siveye timoun k ap mache pou ale 
lekòl. M ap ankouraje tout chofè pou bay sekirite pi gwo priyorite pandan y ap rete 
veyatif ak konsantre lè y ap deplase nan katye ak zòn lekòl pandan ane lekòl la ak 
apre sa”. 
 
Nou ankouraje paran yo pou diskite sekirite timoun yo, tankou anseye yo pou yo toujou 
gade anwo ak anba avan yo travèse lari a epi pou yo gade adwat lè yo desann yon bis. 
Yo ta dwe anseye timoun ke si yo lage yon bagay atè pandan y ap monte oswa 
desann yon bis yo pa ta dwe janm bese pou ranmase li, men pito avèti chofè a epi swiv 
enstriksyon chofè a pou asire yo ke chofè a wè yo. 
 
Paran yo ta dwe asire yo ke rad ak sak pitit yo pa prezante yon danje potansyèl. Lasèt 
djakèt ak mayo, kouwa valiz, mouchwa ak rad k ap pandye gendwa akwoche nan 
manch oswa pòt bis la. Si w al chache pitit ou nan arè bis la apre lekòl, rete sou bò y 
ap depoze timoun nan, pa rete lòtbò lari a. Timoun gendwa pafwa vole nan lari a pou 
wè paran yo epi bliye prensip sekirite yo pou yo gade anwo ak anba avan yo travèse 
lari a. 
 
NYSDOT enspekte anviwon 50,000 machin lekòl nan kad pwogram enspeksyon li. 
Distri lekòl la, lekòl prive ansanm ak machin kontraktè pou anboche opere machin lekòl 
sa yo. Yo egzamine plis pase 400 eleman pandan chak enspeksyon, ke yo fè sou yon 
baz semi-anyèl, sa gen ladann fren, sispansyon, volan, monflè, limyè, kawotchou, 
motè, chèz, senti, ak konpatiman chofè a. 
 
Si yo konsidere yon bis pa ka bay sèvis akoz yon gwo pwoblèm, li pa ka pote pasaje 
jiskaske pwoblèm nan rezoud epi bis la pase enspeksyon. Anplis de sa, yo tcheke tou 



 

 

enfòmasyon antretyen obligatwa, pwogram antretyen prevantif, ak rapò enspeksyon 
chofè tou. 
 
Pou plis enfòmasyon sou sekirite bis lekòl, vizite sitwèb Komite Sekirite Sikilasyon 
Gouvènè a. 

